
	1. ՀՀ ֆինանսների նախարարություն	
	23.04.2021 թ․

	
	N 01/8-4/5971-2021

	1. Նախագծին կից բացակայում են նախագծանախահաշվային փաստաթղթերի ձեռքբերման համար անհրաժեշտ միջոցների հաշվարկային հիմնավորումները:
	Ընդունվել է։
Կցվել է:


	2. Հստակեցման անհրաժեշտություն ունի համայնքային փոքր տների վերանորոգման աշխատանքների ֆինանսավորման աղբյուրները՝ բյուջետային ռեսուրսների սահմանափակման պայմաններում լրացուցիչ պարտավորությունների ստանձնման համատեքստում:
	Ընդունվել է։
Համայնքային փոքր տները ձեռք են բերվել պետական բյուջեի միջոցներով 2019 թվականին և առանց վերակառուցման չեն կարող գործել ըստ նշանակության:
 Նախագծանախահաշվային փաստաթղթերն ունենալուց և շինարարության համար անհրաժեշտ միջոցների հարցը նախարարությունը փորձելու է լուծել ոչ բյուջետային միջոցների հաշվին:

	3. Նախագծի խմբագրական բնույթի թերություններ՝
ա) Նախագիծը լրացնել նոր՝ «Հայաստանի Հանրապետության 2021 թվականի պետական բյուջեի մասին» օրենքի N 1 հավելվածի N 3 աղյուսակի փոփոխություններն ու լրացումներն արտացոլող հավելվածով՝ ըստ այդմ խմբագրել Նախագծի 1-ին կետը, իսկ վերնագրում «վերաբաշխում» բառից հետո ավելացնել «, լրացում» բառը,
բ) Նախագծի N 3 և վերը նշված՝ նոր լրացվող հավելվածներում արտացոլել օբյեկտների բացվածքը,
գ) Նախագծի N 2 հավելվածում «1117» ծրագրի «11001» միջոցառման բյուջետային ծախսերի տնտեսագիտական դասակարգման «Շարունակական ծախսեր» հոդվածը փոխարինել «Պայմանագրային այլ ծառայությունների ձեռքբերում» հոդվածով, իսկ բոլոր հավելվածներում «1032» ծրագրի «31001» միջոցառման դասիչը՝ «31002» դասիչով:
դ) Նախագծին N 6 հավելվածի գնումերի պլանում արտացոլված չէ N 2 հավելվածում նշված՝ բյուջետային ծախսերի տնտեսագիտական դասակարգման Նախագծահետազոտական ծախսեր» հոդվածի փոփոխությունը (ավելացումը), ինչպես նաև նշված չէ պատվիրատուի անվանումը:
	ա) Ընդունվել է,
բ) ընդունվել է,
գ) ընդունվել է,
դ) ընդունվել է։


	4. N 6 հավելվածի գնումների պլանում ներառված 92511110-1 ԳՄԱ կոդով արխիվային ծառայություններ գնման առարկայի տողում Միավորի գինը և Քանակը սյունակները լրացնելու անհրաժեշտությունը բացակայում է:
	Ընդունվել է։


	2. ՀՀ Արդարադատության նախարարություն
	19.05.2021 թ․

	
	 N /27.3/13338-2021

	1. Պարտադիր պահուստավորման նորմատիվի կամ հատուկ տնտեսական նորմատիվների սահմանմանը, Կենտրոնական բանկի կողմից բանկային տոկոսի հաշվարկային դրույքի և բանկերի կապիտալի հակացիկլիկ շեմի չափը սահմանելուն ուղղված` Կենտրոնական բանկի խորհրդի որոշումների նախագծերը, պետական և համայնքային բյուջեների վերաբաշխման, ինչպես նաև բյուջեի կատարումն ապահովող միջոցառումների վերաբերյալ ենթաօրենսդրական նորմատիվ իրավական ակտերի նախագծերը, հարյուր տոկոս պետությանը սեփականության իրավունքով պատկանող բաժնեմաս ունեցող փակ բաժնետիրական ընկերությունների և պետական ոչ առևտրային կազմակերպությունների ստեղծման, վերակազմակերպման և լուծարման վերաբերյալ ենթաօրենսդրական նորմատիվ իրավական ակտերի նախագծերը փորձաքննության չեն ենթարկվում։
	Ընդունվել է ի գիտություն։

	3. ՀՀ Քաղաքաշինության կոմիտե
	07.07.2021 թ․

	
	N /01/16.1/6015-2021

	1. ՀՀ կառավարության որոշման նախագծի վերաբերյալ ՀՀ քաղաքաշինության կոմիտեն ընդհանուր առմամբ դիտողություններ չունի։
	Ընդունվել է ի գիտություն։

	2. Մասնագիտական դիրքորոշում ներկայացնելու համար անհրաժեշտ է ներկայացնել թվով 3 առանձնատների տեխնիկատնտեսական ցուցանիշները, իսկ առկայության պարագայում նաև նշված օբյեկտների սահմանված կարգով մշակված, համաձայնեցված և փորձաքննության դրական եզրակացությամբ երաշխավորված  նախագծային փաստաթղթերի լրակազմը (այդ թվում ճարտարապետահատակագծային առաջադրանքը, տեխնիկական պայմանները, ՀՀ արտակարգ իրավիճակների նախարարության, ՀՀ քաղաքաշինության, տեխնիկական և հրդեհային անվտանգության և ՀՀ առողջապահական և աշխատանքի տեսչական մարմինների, մատակարար կազմակերպությունների  գրավոր համաձայնեցումները)
	Ընդունվել է:
Բոլոր փաստաթղթերը ներառվել են նախագծի փաթեթում:

	4. ՀՀ Քաղաքաշինության կոմիտե
	22.07.2021 թ.

	
	N /01/14.1/6176-2021

	3. Համայնքային խնամքի փոքր տների ներդրման ծրագրի վերաբերյալ ՀՀ քաղաքաշինության կոմիտեն սկզբունքային առարկություններ չունի ։
	Ընդունվել է ի գիտություն։

	4. Ի լրումն ՀՀ քաղաքաշինության կոմիտեի 2021 թվականի հուլիսի 6-ի N 01/16.1/6015-2021 գրության առաջարկում ենք Նախագծին կից ներկայացնել.
ա) բնակելի տների տեխնիկական վիճակի հետազննության եզրակացությունները,
բ) յուրաքանչյուր բնակելի տան ձեռքբերման (գնման) արժեքները,
գ) ՀՀ Արմավիրի մարզի Գեղակերտ համայնքի Մովսես Խորենացու փողոցի N 25 հասցեում գտնվող բնակելի տան վերակառուցման նախագծային փաստաթղթերը և փորձաքննության եզրակացությունը,
դ) հիմնավորման բաժնում պարզաբանել «փոքր տուն» հասկացությունը՝ մակերեսի, սենյակների քանակի կոմունալ հարմարությունների մասով և շահառուների քանակը մեկ բնակելի տան հաշվարկով,
ե) կատարել մասնագիտական վերլուծություն նմանատիպ տների վերակառուցման նպատակահարմարության մասով, ելնելով քարե շարվածքով և գործող նորմերին չհամապատասխանող շենքերի կոնստրուկտիվ և հատակագծային լուծումների փոփոխման գրեթե անհնարինությունից:
	Ընդունվել է մասամբ
ա) կցվում են, 
բ) կցվում են,
գ) կցվում են,
դ) պարզաբանվել է՝ փոքր տները պետք է նախատեսված լինեն առնվազն 6 հոգու համար, առկա բնակելի ննջասենյակները լինեն 2-3 անձի համար, ընդ որում՝ յուրաքանչյուրի համար ոչ պակաս, քան 5 քառ․ մ հաշվարկով և պետք է ունենան առնվազն երկուական սանհանգույց և լոգարան, որոնցից մեկը՝ հաշմանդամություն ունեցող անձանց համար հարմարեցված,
ե) չի ընդունվել, քանի որ նախարարությունը նման վերլուծություն իրավասու չէ կատարել։

	5. Սոցիալական ծառայությունների նոր մոդելի՝ համայնքային խնամքի փոքր տների ներդրման համար, որպես առավել նախընտրելի տարբերակ առաջարկվում է դիտարկել նմանատիպ ոչ մեծածավալ 1-2 հարկանի տների օրինակելի արդիական նախագծերի մշակման աշխատանքների ապահովման հնարավորությունը և նախաձեռնել դրանց հաջորդական կիրառման գործընթացը ՀՀ մարզերում։
	Ընդունվել է ի գիտություն։

	5. ՀՀ ֆինանսների նախարարություն	
	27.08.2021 թ.

	
	N 01/8-4/13590-2021

	1. Նախագծի տեղեկանք հիմնավորման մեջ նշվում է, որ Նախարարությունը նպատակ ունի սեղմ ժամկետում վերակառուցել, կահավորել և գործարկել Ակնաշեն, Մրգաստան և Գեղակերտ համայնքների փոքր տները: Նախագծին կից ներկայացված հաշվարկային հիմնավորման համաձայն, նշված 3 տների միայն վերանորոգման աշխատանքների  ֆինանսական գնահատականի խոշորացված ցուցանիշը կազմում է շուրջ 157.0 մլն դրամ (Գեղակերտ համայնքի փոքր տան վերանորոգման ֆինանսական գնահատականը կազմում է 58.3 մլն դրամ, որի մի մասը, ըստ նախկինում շրջանառվող նախագծի, նախատեսվում է հատկացնել Նախարարության և նիդեռլանդական «Avondglans» հիմնադրամի միջև 2019թ-ի դեկտեմբերի 18-ին ստորագրված նվիրաբերության մասին պայմանագրի շրջանակներում հատկացված միջոցներից): Սակայն ՀՀ 2022-2024 թվականների բյուջետային գործընթացների շրջանակներում նշված ուղղությամբ հայտ չի ներկայացվել:
	Ընդունվել է։
Բյուջետային ֆինանսավորման հայտ կներկայացվի 2022թ.՝ ՀՀ 2023-2025 թ.թ. ՄԺԾ ծրագրով:


	2. Նախագծին կից հիմնավորման համաձայն՝ Նախագծով հատկացվող միջոցների հաշվին «ՃարտՇին նախագիծ և դիզայն» ՍՊԸ-ի հետ 26.04.2021թ. կնքված N ԱՍՀՆ-ԳՀԱՇՁԲ-21/15-1 պայմանագրի շրջանակներում ձեռք են բերվում նախագծանախահաշվային փաստաթղթերի մշակման աշխատանքները և դրանց փորձաքննության ծառայությունները: 
Այս կապակցությամբ հայտնում ենք, որ ՀՀ կառավարության 04.05.2017թ. N 526-Ն որոշմամբ հաստատված կարգի 23-րդ կետի 7-րդ ենթակետի համաձայն՝ շինարարական ծրագրերի կատարման համար անհրաժեշտ նախագծային փաստաթղթերի փորձաքննության ծառայությունների ձեռքբերման գործընթացը պետք է իրականացվի պատվիրատուի կողմից:
	Ընդունվել է։
Որոշման նախագծում ավելացվել է 2-րդ կետը՝ հետևյալ բովանդակությամբ. 
«2. Թույլատրել ՀՀ աշխատանքի և սոցիալական հարցերի նախարարությանը 2021 թվականի ապրիլի 26-ին «ՃարտՇին նախագիծ և դիզայն» ՍՊԸ-ի հետ կնքված N ԱՍՀՆ-ԳՀԱՇՁԲ-21/15-1 պայմանագրի նկատմամբ չկիրառել ՀՀ կառավարության 2017 թվականի մայիսի 4-ի N 526-Ն որոշմամբ հաստատված կարգի 23-րդ կետի 7-րդ ենթակետի պահանջները:»  

	3. Ինչ վերաբերում է Նախագծի խմբագրական բնույթի վրիպակներին, ապա առաջարկում ենք.
ա) համապատասխան հավելվածներից հանել «Առաջին կիսամյակ» սյունակները,
 բ) օբյեկտների բացվածքն արտացոլել N N 3 և 4 հավելվածների աղյուսակներում, ինչպես նաև N N 5 և 6 հավելվածների «1032» ծրագրի «31002» միջոցառման աղյուսակների «Արդյունքային չափորոշիչներ» մասում,
գ) N 7 հավելվածում նշել պատվիրատուի անվանումը, 71241200/1 և 71241200/2 ԳՄԱ կոդերի անվանումները նշել նախագծերի պատրաստում, ծախսերի գնահատում՝ գնումների միասնական անվանացանկին համապատասխան, ինչպես նաև ճշտել հերթական համարները՝ նշելով համապատասխանաբար 501 և 502:
	Ընդունվել է:
Նախագիծը լրամշակվել է:

	6. ՀՀ վարչապետի աշխատակազմ, ֆինանսատնտեսական վարչություն	
	05.10.2021 թ.

	
	N 02/16.10/33249-2021

	1. Անհրաժեշտ է համապատասխան հավելվածներից հանել «Ինն ամիս» սյունակները՝ գումարը նախատեսելով 4-րդ եռամսյակի համար
	Ընդունվել է:


	2.	Նախագծի 1-ին կետում «3-րդ աղյուսակում կատարել լրացում և» բառերը առաջարկում ենք փոխարինել «N 1 հավելվածի N 3 աղյուսակում և» բառերով.
	Ընդունվել է:


	3.	Հավելվածներն լրամշակել հաշվի առնելով Վարչապետի 15.03.2021 թվականի N 02/16.10/7977-2021 հանձնարարականի (այսուհետ՝ Հանձնարարական) 10-րդ կետը, NN 3 և 4 հավելվածները խմբագրել Հանձնարարականի 8-րդ կետին համապատասխան
	Ընդունվել է:


	4.	N 3 հավելվածում «ԼՐԱՑՈՒՄԸ» բառը փոխարինել «ԼՐԱՑՈՒՄՆԵՐԸ» բառով
	Ընդունվել է:


	5.	NN 5 և 6 հավելվածները համապատասխանեցնել Հանձնարարականի 9-րդ կետին՝ աղյուսակների վերջի աջ հատվածից հանելով «հազար դրամներով» բառերը
	Ընդունվել է:


	6.	Ֆինանսների նախարարության առաջարկությանը համապատասխան N 7 հավելվածում «Նախագծերի պատրաստում, ծախսերի գնահատում» բառերից հետո «/Ակնաշեն համայնք/» և «/Մրգաստան  համայնք/» բառերը հանել և նույն հավելվածում, հաշվի առնելով Հանձնարարականի 10.1 կետը՝ «Ցուցանիշները փոփոխությունը...» նախատեսել միայն «Քանակը» և «Գումարը» սյունակների համար
	Ընդունվել է:


	7.	Նախագծի փաթեթը անհրաժեշտ է Վարչապետի աշխատակազմ ներկայացնել Վարչապետի 14.09.2021 թվականի N 02/10.9/31689-2021 հանձնարարականի պահանջին համապատասխան
	Ընդունվել է:
Նախագծի հիմնավորումը կներկայացվի առանձին նիշքով։

	7. ՀՀ վարչապետի աշխատակազմ, սոցիալական հարցերի վարչություն	
	05.10.2021 թ.

	
	N 02/16.10/33249-2021

	Նախագծի վերաբերյալ հայտնում ենք, որ նախագծի հիմնավորման համաձայն՝ նախագիծը ռազմավարական փաստաթղթերի հետ կապ չունի, մինչդեռ Կառավարության 2021-2026թ. ծրագրի 4.6 բաժնի 25-րդ կետի համաձայն՝ գնահատվելու են սոցիալական պաշտպանության հաստատություններում խնամվող և դրանցից դուրս գտնվող շուրջ 1000 տարեցների սոցիալական կարիքները, մինչև 2023 թվականը հանրապետության բոլոր մարզերում ստեղծվելու են ցերեկային կենտրոններ՝ յուրաքանչյուրն առնվազն 50 այցելուի հաշվարկով, ճգնաժամային 3 կենտրոն՝ 60 տարեցի համար, բոլոր մարզերում ներդրվելու է տնային խնամքի ծառայություն։ Իրականացվելու է տարեցներին մատուցվող խնամքի ծառայությունների բարելավման և համայնքահենք ծառայությունների ներդրման ու զարգացման ծրագիրը՝ վերանայելով ողջ օրենսդրական դաշտը, ապահովվելու է տարեց մարդկանց համար արժանապատիվ, առողջ և ակտիվ կենսակերպ, բարելավվելու է խնամքի որակը
	Ընդունվել է:
Նախագիծը լրամշակվել է:



